
A Guerra Civil espafiola constitie o tema mdis recorrente da historiogra-
fia espafiola e abondan as adaptacions ao cine e 4 literatura para adultos, non
obstante, a sia presenza e tratamento na literatura infantil ¢ menos frecuente.
No presente volume colectivo, Blanca-Ana Roig Rechou e Veljka Ruzicka
Kenfel ofrecen unha extensa andlise das representacions deste conflito na
literatura infantil europea desde 1975 ata 2008.

Composta por unha diversa coleccion de estudos, a obra iniciase cunha
introducién na que as editoras Blanca-Ana Roig Rechou e Veljka Ruzicka
Kenfel explican a concepcién e o desenvolvemento do volume no marco do
proxecto de investigacion “A Guerra Civil Espafiola na Literatura Europea
(1975-2008)”, dando conta dos principais obxectivos do mesmo. Seguida-
mente, presentan os principais contidos do libro, que recolle a anilise dunha
recompilacién de obras narrativas da literatura infantil e xuvenil europea so-
bre a Guerra Civil espafiola coa finalidade de seleccionar un grupo de libros
importantes 4 hora de estudar e comparar esta producién en termos cuanti-
tativos. Por tltimo, achegan unha enumeracién dos titulos publicados nos
diferentes periodos de tempo, desde 1940 ata o século XXI.

A continuacién, o volume inclie un estudo comparativo do corpus do
proxecto, realizado por Mar Fernindez Vazquez, que ofrece unha panori-

mica detallada e precisa da producion a través dunha tiboa, facilitindolle ao

lector a orde cronoldxica das obras, asi coma o nidmero de autores e autoras
dun periodo de tempo significativo. Esta achega compleméntase cunha breve
explicacién da informacion e as conclusions sobre os xéneros, os personaxes
e os espazos mais comuns das novelas sobre a Guerra Civil.

A seguinte seccion do volume estd integrada pola anélise das obras re-
compiladas, que se presenta divida en tres partes. A primeira parte contén
oito estudos sobre a literatura infantil e xuvenil arredor da Guerra Civil nas
literaturas galega, vasca, catald e casteld; a segunda estd composta por nove
apartados que analizan esta producion nas demais literaturas europeas e a
ultima parte inclde un estudo dedicado 4 ilustracion.

O primeiro estudo, titulado “Agustin Ferndndez Paz. A Tribute to the
Memory of the Broken Dreams”, a cargo de Eulalia Agrelo Costas, ten como
cerna o conto “As sombras do faro” e as obras Noite de voraces sombras e Corre-
dores de sombra, que constitien a chamada “Triloxia da memoria” ou “Ciclo
das sombras”. Neste epigrafe a investigadora analiza cada unha das narra-
ciéns, afondando no simbolismo e nos leitmotivs empregados polo autor, para
tirar unhas sélidas conclusiéns comiins.

No segundo apartado, “The Reality of War”, Pedro C. Cerrillo Torremo-
cha ofrece un estudo da obra E fantasma anidd bajo el alero, de Emilio Pascual.
O especialista facilita o argumento da novela antes de analizar sucintamente a
relevancia da literatura oral e de figuras como Ulysses, Zarathrustra, Antonio
Machado e Fray Luis de Ledn na configuracion da narracion.

A terceira achega incluida nesta primeira parte, responsabilidade de M*
del Carmen Ferreira Boo e Isabel Mocifio Gonzilez, titilase “The Repre-
sentation of The Spanish Civil War in Marina Mayoral’s Juvenile Narrative
Works”. Neste estudo, as investigadoras analizan detidamente as obras Cha-
midbase Luis, Tristes armas e Quen matou a Inmaculada de Silva?, para concluir
destacando os temas constantes en diferentes contextos e con distintos per-
sonaxes das mesmas.

No cuarto apartado, “Cielo abajo: The Civil War as Seen by an Adolse-
cent”, Ramén F. Llorens Garcia ofrece unha detida analise do proceso de
madureza durante a Guerra Civil desenvolto por Fernando Marfas na novela
Cielo abajo. O especialista afonda no estudo da figura do protagonista, aten-
dendo principalmente 4 sia traxectoria ideol6xica.

O estudo “Gernika Revisited: Representation of the Spanish Civil War
in Basque Children’s and Young People’s Literature”, de Mari Jose Olaziregi
Alustiza, ten como cerna os libros Memorias de una vaca, de Bernardo Atxaga
e Un aio en el faro, de Miren Agur Meabe. Despois dunha breve introdu-
cién sobre a literatura vasca e o tratamento tardio da Guerra Civil espafiola
na mesma, a investigadora leva a cabo unha anilise individual das obras, de
acordo coa sua estrutura de bildungsroman e de memoria da cultura censurada
pola guerra respectivamente. Para concluir, Olaziregi destaca de forma breve
e clara as similitudes entre ambas as ddas novelas.

O sexto apartado inclie o estudo de Blanca-Ana Roig Rechou “Agueles
anos do Moncho and the Early Years of the Story of the Civil War in Galician
Children’s Literature”. A especialista achega uns precisos apuntamentos so-
bre o marco histdrico e literario no que aparece a novela e sobre a biografia
do seu autor, Xosé Neira Vilas. A continuacién, Roig presenta un detallado
estudo da obra, tendo en conta paratextos e ilustracions, que se centra nas
visions da emigracion e da vida galegas, en relacion coas novelas do mesmo
autor Memorias dun neno labrego e Cartas a Lelo. Na conclusion, a investiga-
dora apunta a publicacién conxunta destas narraciéns formando a triloxia “O
ciclo do meno”, orientada aos lectores mdis novos, para defender axeitadamente
a consideraci6n da novela estudada coma unha obra de fronteira entre a Li-
teratura Infantil e Xuvenil e a Literatura de adultos, tendo en conta que non
foi concibida para o lectorado xuvenil.

O seguinte apartado, “The War as Depicted in the Works of Juan Farias:
The Example of Asios dificiles”, responsabilidade de César Sanchez Ortiz, co-
meza cunha presentacién das novelas Asios dificiles, El barco de los peregrinos e
El guardidn del silencio, que compofien a triloxia Media Tarde, da autoria de
Juan Farias. Despois de recofiecer o autor coma unha das figuras responsa-
bles da renovacién da literatura infantil espafiola, o investigador ofrece unha
pormenorizada andlise da obra Afios dificiles, afondando no estudo do estilo
narrativo. Ademais, Sinchez proporciona unha tdboa coa descricion de cada
personaxe para facilitar a comprensién da construcion da novela, antes de
rematar establecendo unha asociacién entre o realismo da peza e unha cha-
mada 4 paz.

O derradeiro estudo da primeira parte, “War and Post-War in Catalan
Young Adults Narrative: Chronicles from the Silence”, realizado por Cateri-

na Valriu Llinas, iniciase cunha andlise historica e literaria da literatura xuve-
nil catald e da sta relacion cos temas da Guerra Civil. A especialista presenta
unha nidia introducién que se centra nos enfoques narrativos, as coordenadas
espazotemporais, 0os personaxes e os paratextos das obras de estudo. A conti-
nuacién, Valriu ofrece unha andlise pormenorizada das novelas Silenci al cor,
de Jaume Cela, Cami del far, de Miquel Ray6 e Liltim vaixell, de Gemma
Pascual. Despois de presentar cada obra, a especialista achega unha serie de
conclusions comuns destacando a ausencia de intencién didéctica e a posicion
ideol6xica homoxénea dos autores. Por tltimo, a investigadora inclie unha
lista de novelas catalds sobre a Guerra Civil atendendo 4 sta cronoloxia.

A segunda parte desta seccion do volume iniciase co estudo “German
Children’s Literature on the Spanish Civil War: Works and Authors”, a cargo
de Maria Jests Barsanti Vigo e Maria José Corvo Sinchez. Tras unha breve
presentacion do tratamento literario da Guerra Civil espafiola na literatura
infantil e xuvenil alemd, as investigadoras analizan o desenvolvemento desta
temdtica nunha producién que abrangue desde 1938 ata 2006. Por dltimo,
Barsanti e Corvo salientan os trazos unitarios das obras, destacando o realis-
mo e a descricion da vida interna dos personaxes.

No seguinte apartado incliese a achega de Francesca Blockeel, titulada
“Els Pelgrom (The Netherlands): De Eikelvreters — The Acorn Eaters”. Des-
pois dun sucinto percorrido histérico pola literatura infantil holandesa, a es-
pecialista achega unha sucinta biografia literaria de Els Pelgrom, pseudéni-
mo da autora Else Koch, antes de afondar no estudo da sta obra The Acorn
Eaters, atendendo ao xénero da novela, ao argumento, ao marco social no que
se desenvolve e aos personaxes. Blockeel complementa esta anilise cunha
lista de ediciéns e traduciéns do libro, incluindo as imaxes das cubertas. Por
ultimo, a investigadora salienta o predominio do humor e da solidariedade
sobre o sentimento de tristura na narracion.

O estudo “The Spanish Civil War in a Particular Fictionalised Story
for the Francophone Youth”, realizado por Javier de Agustin Guijarro, ten
como cerna a obra Noces de larmes, autoria de Gilles Fontaine. Tras analizar
as intertextualidades presentes na narracion, o investigador estuda detalla-
damente a novela, pofiendo especial interese nos aspectos diexéticos e te-
matol6xicos, coa pretension de salientar a interrelacion entre a estrutura e a
historia da obra.

O cuarto apartado, titulado “Between History and Fiction: A Casa de
Euldlia, by Manuel Tiago”, constitie un estudo de José Anténio Gomes,
Ana Margarida Ramos e Sara Reis da Silva sobre a obra A Casa de Eulilia
de Manuel Tiago. Neste estudo, os investigadores presentan unha porme-
norizada analise da novela, atendendo tanto aos trazos temadticos, ideol6xi-
cos e estruturais da narracién coma aos paratextos. Ademais, proporcionan
unha completa anilise das figuras femininas asi coma dos personaxes colecti-
vos e a sua intertextualidade. Por dltimo, os especialistas ofrecen un conciso
percorrido pola producién literaria de Manuel Tiago no marco da literatura
neorrealista.

A continuacion, baixo o epigrafe “Iwo Perspectives on the Spanish Civil
War in Croatian Texts for Young Adults”, Sanja Lovri¢ ofrece unha analise
da ideoloxia e a propaganda da Guerra Civil espafiola na literatura infantil
e xuvenil croata. Tras unha sucinta introducién sobre a situacion politica de
Croacia durante o periodo correspondente ao conflito, a especialista centra o
seu estudo nas obras The Alcazar of Toledo and Siget, de Bozidar Mazuranic, e
The Alcazar Heroes, de Rudolph Timmermans, salientando a construcién de
paralelismos entre Espafia e Croacia.

No seguinte estudo, titulado “The Spanish Civil War in The English Li-
terature for Children: A Case Study”, Ana Maria Pereira Rodriguez presenta
unha das poucas obras en inglés que aborda a tematica da Guerra Civil espa-
fiola: Toro! Toro! de Mopurgo. Despois dunha breve introducién arredor dou-
tras obras que tratan este tema, Pereira afonda no estudo da novela proposta,
atendendo ao contido, 4 estrutura, ds secuencias narrativas e ao ton testemu-
fial. O artigo conclie cunha explicacién, completada con imaxes, sobre as
referencias culturais espafiolas e a sta traducion para os nenos anglosaxéns,
especialmente no referido ao toureo.

Nos dous seguintes apartados, Ana Margarida Ramos, José Anténio Gar-
cia e Sara Reis da Silva, ofrecen, en primeiro lugar, o estudo dunha coleccién
de novelas xuvenis portuguesas e, en segundo lugar, a andlise do libro Campos
de Ligrimas de José Jorge Letria. Baixo o epigrafe “The Narrative of Adven-
tures and the Spanish Civil War: A Reading of Os Imbativeis en Salamanca
(1994) by Manuela Moniz Lopes and Cremilde Madail”, os especialistas pre-
sentan un completo estudo da estrutura e os personaxes da coleccién nove-
lesca antes de afondar brevemente na anilise do argumento de Os Imbativeis

en Salamanca, un dos libros da serie que alude ao conflito. Por outra parte,
no epigrafe titulado “Cross-Story(ies): Fictional Historiographical Cons-
truction in Campos de Ligrimas by José Jorge Letria”, estes investigadores
ofrecen, tras unha concisa nota bibliogrifica do autor, a anilise detallada do
argumento da narracién no marco histérico correspondente, salientando a
funcién educativa e pedagéxica da novela. Por dltimo, destacan a construcién
hibrida do libro, mestura de historia e literatura.

O 1ltimo apartado desta secci6n inclie o estudo de Celia Vazquez Garcia
“References to Spanish Civil War in English Language Children’s Literatu-
re: Tel] the Moon to Come Out by Joan Lindgard”. Baixo este epigrafe, Vizquez
presenta unha breve introducién sobre o tratamento da Guerra Civil espafio-
la nas obras inglesas e un sucinto achegamento 4 voz feminina nas obras da
literatura infantil que abordan esta temdtica. A continuacion, a especialista
describe en poucas lifas algunhas das obras que abordan o conflito, antes de
afondar na anilise das novelas de The Prime of Miss Brodie, de Muriel Spark, e
Tell the Moon to Come Out, de Joan Lingard, atendendo aos temas, aos espazos
e 4 estrutura, para salientar as semellanzas entre o argumento e a realidade.

A terceira parte desta seccion do volume inclie o estudo centrado na ilus-
tracion, “Imagery in the Spanish Children’s Literature”, da autorfa de Maria
Jests Agra Pardinas e Carmen Franco Vazquez. O estudo iniciase cunha ne-
cesaria reflexion, por unha banda, sobre a influencia da traxedia na produ-
cién artistica e, por outra, sobre a ilustracion na literatura infantil, na que
as especialistas sublifian a relevancia da escolla do ambiente e da estética. A
continuacién, Agra e Franco examinan as diferentes obras da literatura ibé-
rica, incluindo imaxes de cubertas e paratextos. Por ltimo, as investigadoras
retinen os procedementos de ilustracion mdis recorrentes, entre os que des-
tacan a metafora, os xogos visuais € a suxestion.

A presente colectinea de estudos conforma un mosaico sobre a Guerra
Civil espafiola na literatura infantil e xuvenil que abre perspectivas de inves-
tigacién moi diversas. A distribucion dos contidos nas distintas partes non é
equilibrada, pois as dias primeiras partes recollen unha ampla seleccién de
propostas mentres que a terceira inclde un tnico estudo e, ademais, com-
binanse en todos os casos andlises profundas con breves achegamentos ds
obras literarias seleccionadas. Non obstante, a variada escolla de enfoques e
andlises, centrados arredor dun autor, dunha obra ou dun periodo de tempo

significativo, dan idea da cabal importancia dos diferentes compoientes e
trazos caracteristicos da producion literaria seleccionada, permitindolle ao
lector formar unha imprescindible visién de conxunto sobre as diferentes
representaciéns da Guerra Civil espafola na literatura mundial.

Laura Blanco Casds

Centro Ramoén Pifieiro para a
Investigacion en Humanidades

Boletin Galego de Literatura, n® 47 (2015) / ISSN 0214-9117

175



